
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrī tulasīstōtram Á Á
jagaddhātri namastubhyaṃ viṣṇōśca priyavallabhē Á
yatō brahmādayō dēvāḥ sṛṣṭisthityantakāriṇaḥ Á Á 1 Á Á
namastulasi kalyāṇi namō viṣṇupriyē śubhē Á
namō mōkṣapradē dēvi namaḥ sampatpradāyikē Á Á 2 Á Á
tulasī pātu māṃ nityaṃ sarvāpadbhyō’pi sarvadā Á
kīrtitā’pi smṛtā vā’pi pavitrayati mānavam Á Á 3 Á Á
namāmi śirasā dēvīṃ tulasīṃ vilasattanum Á
yāṃ dṛṣṭvā pāpinō martyā mucyantē sarvakilbiṣāt Á Á 4 Á Á
tulasyā rakṣitaṃ sarvaṃ jagadētaccarācaram Á
yā vinirhanti pāpāni dṛṣṭvā vā pāpibhirnaraiḥ Á Á 5 Á Á
namastulasyatitarāṃ yasyai baddhvā’ñjaliṃ kalau Á
kalayanti sukhaṃ sarvaṃ striyō vaiśyāstathā’parē Á Á 6 Á Á
tulasyā nāparaṃ kiñcid daivataṃ jagatītalē Á
yathā pavitritō lōkō viṣṇusaṅgēna vaiṣṇavaḥ Á Á 7 Á Á
tulasyāḥ pallavaṃ viṣṇōḥ śirasyārōpitaṃ kalau Á
ārōpayati sarvāṇi śrēyāṃsi varamastakē Á Á 8 Á Á
tulasyāṃ sakalā dēvā vasanti satataṃ yataḥ Á
atastāmarcayēllōkē sarvān dēvān samarcayan Á Á 9 Á Á



śrī tulasīstōtram

namastulasi sarvajñē puruṣōttamavallabhē Á
pāhi māṃ sarvapāpēbhyaḥ sarvasampatpradāyikē Á Á 10 Á Á
iti stōtraṃ purā gītaṃ puṇḍarīkēṇa dhīmatā Á
viṣṇumarcayatā nityaṃ śōbhanaistulasīdalaiḥ Á Á 11 Á Á
tulasī śrīrmahālakṣmīrvidyā’vidyā yaśasvinī Á
dharmyā dharmānanā dēvī dēvīdēvamanaḥpriyā Á Á 12 Á Á
lakṣmīpriyasakhī dēvī dyaurbhūmiracalā calā Á
ṣōḍaśaitāni nāmāni tulasyāḥ kīrtayannaraḥ Á Á 13 Á Á
labhatē sutarāṃ bhaktimantē viṣṇupadaṃ labhēt Á
tulasī bhūrmahālakṣmīḥ padminī śrīrharipriyā Á Á 14 Á Á
tulasi śrīsakhi śubhē pāpahāriṇi puṇyadē Á
namastē nāradanutē nārāyaṇamanaḥpriyē Á Á 15 Á Á

Á Á iti śrī tulasīstōtraṃ samāptam Á Á

